
2403019SA  VRB

Umhverfis-, orku- og loftslagsráðuneytið
Skuggasundi 1
101 Reykjavík

Málalykill: 00.64 

Efni: Umsögn um frumvarp um Loftlags- og orkusjóð, S-69/2024

Vísað er til tilkynningar í samráðsgátt, dags. 5. mars. sl., þar sem óskað er eftir 
umsögnum um frumvarp um Loftlags- og orkusjóð. Með frumvarpinu er ætlunin að 
sameina tvo sjóði, Orkusjóð og Loftslagssjóð, sem styrkja verkefni sem tengjast 
orkuskiptum og nýsköpun á sviði loftslagsmála. Þá er jafnframt ætlunin að 
styrkveitingar ráðuneytisins til verkefna á málaefnasviði ráðuneytisins og styrki til 
innleiðingar á hringrásarhagkerfinu falli undir sjóðinn.

Samband íslenskra sveitarfélaga gerir ekki athugasemdir við efni frumvarpsins enda 
almennt fylgjandi einföldun í stjórnsýslu. Ljóst er að nýjum sjóði er ætlað að styðja 
við fjölbreytt verkefni á sviði orkuskipta, loftlagsmála, hringrásarhagkerfisins sem 
og annarra verkefna á málefnasviði ráðuneytisins eins og styrki til kaupa á rafbílum 
og styrki til jarðhitaleitar. Þó að vissulega sé oft skörun milli þessara málaflokka þá 
er svo ekki alltaf. Því þarf að tryggja að allir málaflokkar njóti áfram styrkja, þ.e. að 
einn málaflokkur taki ekki yfir annan í hinum nýja sjóði. Þá hafa sveitarfélögin kallað 
eftir auknu fjármagni inn í marga af þessum málaflokkum og mikilvægt að því sé 
mætt með raunverulegri aukningu en ekki tilfærslu á fjármagni milli málaflokka. Þá 
er mikilvægt að hafa gagnsæi um styrkúthlutun og að ljóst sé hvaða kröfur séu 
gerðar til verkefna. Jafnframt þarf að tryggja möguleika sveitarfélaga til að sækja í 
sjóðinn vegna fjölbreyttra verkefna t.d. til að takast á við aðlögun eða innleiða 
hringrásarhagkerfið. 

